FM fyri lið 2021

FM fyri lið 2021 verður spælt sunnudagin 14. februar 2021 í Badmintonhøllini og KÍ-høllini í Klaksvík. Leikarar og liðleiðarar møta kl. 12.30. Kappingin byrjar kl. 13.00. Í ár eru 16 lið tilmeldað. KBF hevur 7 lið, og HBF hevur 9 lið. 

Liðini eru í hesum aldursbólkum: 
· U11 hevur 5 lið
· U13 hevur 4 lið 
· U15 hevur 4 lið 
· U17/19 hevur 3 lið
Øll liðini í hvørjum aldursbólki spæla móti hvørjum øðrum. 

U11 spælir upp í 15, meðan U13, U15 og U17/19 spæla upp í 21.

Liðleiðarnir verða bidnir um at seta seg inn í kappingarreglurnar. Liðuppstillingin til liðdystirnar, sum byrja kl. 13.00, skulu verða við dómaraborðið seinast kl. 12.45. 

U11 og U15 spæla í KÍ-høllini, og U13 og U17/19 spæla í Badmintonhøllini. Koronu-tilmælini loyva í mesta lagi 100 fólkum at savnast í hvørjari høll. Fyri at halda tilmælini hava vit valt, at leikarar og foreldur skulu halda seg til ta høllina, sum tey/teirra børn spæla í, og at einans liðleiðarar og hjálparfólk kunnu ganga í millum hallirnar. Tað verða 40 og 32 leikarar í hvørjari høll, so gott hevði verið, um vit halda okkum til, at einans ein fylgjari er við hvørjum spælara. 

Hjálagt er eisini:
· kappingarskrá fyri FM fyri lið 2021, 
· kappingarreglur fyri FM fyri lið
· liðini fyri U11, U13, U15 og U17/19
· dómaraseðil
